2

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ 

ՄԱՍԻՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը). 
«Հայաստանի Հանրապետության 2024 թվականի պետական բյուջեի մասին օրենքում փոփոխություն և լրացում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» կառավարության որոշման նախագիծը (այսուհետ` Նախագիծ) նպատակ ունի կարգավորել պետության կողմից երաշխավորված անվճար բժշկական օգնության և սպասարկման շրջանակներում բժշկական կազմակերպությունների կողմից փոխհատուցման ներկայացվող դեպքերի մասնագիտական փորձաքննությունը:

2. Ընթացիկ իրավիճակը և խնդիրները.

Առողջապահության նախարարության պետական առողջապահական գործակալության (այսուհետ՝ ՊԱԳ) կառուցվածքային փոփոխությունների իրականացումը, հզորությունների ավելացումը, ՊԱԳ-ի կողմից մատուցվող ծառայությունների որակի բարելավման աշխատանքները, ի թիվս այլ աշխատանքների, ներառված են ՀՀ կառավարության 2021 թվականի նոյեմբերի 18-ի N 1902-Լ որոշմամբ սահմանված Հայաստանի Հանրապետությունում առողջության համապարփակ ապահովագրության ներդրման միջոցառումների ցանկում:

Սկսած 2023 թվականից մինչև 2024 թվականի փետրվարի 1-ը բժշկական օգնության և սպասարկման դեպքերի անհատական վարումը իրականացվում էր ՊԱԳ-ի փորձագիտական գնահատման 2 բաժինների (hաստիքների թվաքանակը կազմում է 30, որոնցից փաստացի զբաղեցված է 25 հաստիք) և աշխատանքային պայմանագրերով ներգրավված թվով 13 նեղ մասնագիտացում ունեցող բժիշկների կողմից:

Դեպքերի անհատական դիտարկում (case management) իրականացվում է թվով ՀՀ պետական բյուջեի «Առողջապահություն» բաժնի 54 ենթամիջոցառումներից միայն 11-ի մասով: 2022 և 2023 թվականների ընթացքում դեպքերի անհատական վարման մեխանիզմով սպասարկվող ծրագրերի շրջանակը ընդլայնվել է՝ ներառելով նաև այլ ենթամիջոցառումներ. «Գլխուղեղի սուր կամ ենթասուր իշեմիկ ինսուլտի բուժում», «Աորտայի անևրիզմաների պատռվածքների և (կամ) շերտազատումների վիրահատություններ», «Անհետաձգելի բժշկական օգնություն և սպասարկում» ծրագրի շրջանակներում իրականացվող վերակենդանացման միջոցառումները։
2023 թվականի ընթացքում ՊԱԳ-ի կողմից դեպքերի անհատական վարման սկզբունքով հաստատվել է 294,604 հայց՝ 2021 թվականի 261,859 հայցի դիմաց, կամ աճը կազմել է 12.5 %: 
Միևնույն ժամանակ էականորեն փոխվել է նաև փորձաքննման ենթակա դեպքերի կառուցվածքը, մասնավորապես 2023 թվականին ավտոմատ հաստատված դեպքերի քանակը նվազել է կազմելով 26,940 կամ ընդհանուր դեպքերի 9%՝ 2021 թվականի 28%-ի և 2022 թվականի 21%-ի դիմաց։ 
Մերժված հայցերի քանակը կազմել է 38,565 կամ աճը 2021 թվականի համեմատ կազմել է 436%, իսկ 2022 թվականի համեմատ 347%։


 
Փորձագիտական գնահատման և մշտադիտարկման աշխատանքներում ներգրաված մասանգետները հանդիսացել են նեղ մասնագետներ և դեպքերի անհատական վարման ժամանակ իրենց կցագրված են եղել հիմնականում նորագույն և թանկարժեք (բարձր գնով փոխհատուցվող) նեղ մասնագիտական ծառայությունները, օրինակ՝ կորոնարոգրաֆիա, կորոնար անոթների ստենտավորում, բալոն դիլատացիա, պերիֆերիկ անոթների ստենտավորում, սրտի ռիթմը վարող սարքերի իմպլանտացիա, օրթոպեդիկ վիրահատություններ, արթրոսկոպիա, վերակենդանացում և այլն:

     
Փորձագիտական գնահատման արդյունքում ՀՀ պետական բյուջեի հաշվին փոխհատուցվող բժշկական օգնության և սպասարկման ծառայությունների դիմաց 2023 թվականի 9 ամիսների ընթացքում տնտեսման չափը կազմել է շուրջ  1,956.0 մլրդ ՀՀ դրամ, որից 877.9 մլն դրամի թվով 4241 ծառայություն մերժումից հետո չի ներկայացվել փոխհատուցման, թվով 3835 ծառայություն փոխհատուցման է ներկայացվել նույն կոդով, սակայն այլ արժեքով, որի արդյունքում նշված դեպքերի փոխհատուցման մասով տնտեսվել է 544.4 մլն դրամ: Թվով 7025 դեպք մերժումից հետո փոխհատուցման է ներկայացվել այլ կոդերով, որի արդյունքում նշված դեպքերի փոխհատուցման մասով տնտեսվել է 533.7 մլն դրամ:


Միաժամանակ պետք է նշել, որ փորձագիտական գնահատման իրականացնումը ունի նաև կանխարգելիչ ուղղվածություն, մասնավորապես բուժհաստատությունների կողմից ներկայացված հայցերի մերժումների հիման վրա ձևավորվում է համապատասխան վարքագիծ (նախադեպ), ինչպես նաև նվազում է կազմակերպությունների կողմից նույնատիպ սխալ ներկայացվող հաշվետվությունների քանակը: Արդյունքում բժշկական կազմակերպությունների մոտ պակասում է հետագա վերահսկողական գործիքների կիրառման արդյունքում նույնատիպ սխալների համար պայմանագրով սահմանված պատասխանատվության միջոցների կիրառման ռիսկը:  


Հաշվի առնելով վերը նշվածը, մասնավորապես դիտարկման ենթակա դեպքերի անհրաժեշտ ընդլայնումը՝ պայմանավորված Հայաստանի Հանրապետության կառավարության «Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության կառավարության 2004 թվականի մարտի 4-ի N 318-Ն որոշման մեջ փոփոխություններ և լրացումներ կատարելու մասին» N2344-Ն որոշմամբ որոշ ծրագերի մասով պայմանագրային գումարով բյուջեի չսահմանափակման սկզբունքի կիրառմամբ, ինչպես նաև 2024 թվականի փետրվարի 1-ից նեղ մասնագետ բժիշկների կողմից փորձագիտական գնահատման աշխատանքների դադարեցումը և կանխատեսվող դեպքերի մասնագիտական փորձաքննության ծավալները՝ անհրաժեշտություն է առաջացել ներգրավվել պայմանագրային հիմունքներով խորհրդականների՝ կառուցվածքային ստորաբաժանումներում առանձին գործառույթներ համակարգող,  նախնական հաշվարկներով մոտ 40 նոր հաստիքային միավոր: Վերոգրյալով պայմանավորված՝ Նախագծով նախատեսվում է հատկացնել 79,0 մլն դրամ նոր հաստիքների վարձատրության համար (յուրաքանչյուր ներգրավվող հաստիքի վարձատրության ամսական չափը կազմելու է 395,200 ՀՀ դրամ)` հինգ ամիս տևողությամբ (օգոստոս-դեկտեմբեր ամիսների համար) և 16,0 մլն դրամ սարքավորումների ձեռքբերման համար:
Նախատեսվում է նաև ՊԱԳ-ի համար թվով 40 նոր դյուրակիր համակարգիչների ձեռքբերում, որոնք կտրամադրվի նոր ներգրավված կառուցվածքային ստորաբաժանումներում առանձին գործառույթներ համակարգող խորհրդականներին՝ ընթացիկ աշխատանքների կազմակերպման համար: Հատկանշական է, որ ՊԱԳ-ի համակարգիչների մասնակի թարմացումը վերջին անգամ իրականացվել է մոտ 10 տարի առաջ:


Նախագծով նախատեսվում է հատկացնել 11,8 մլն դրամ ՀՀ Տավուշի և Լոռու մարզերի  թվով 4 բժշկական կազմակերպությունների համար անհրաժեշտ դեղերի անձեռնմխելի պաշարներ ապահովելու համար:

Դեռևս 2023 թվականի հոկտեմբերի 19-ի թիվ 1812-Ն որոշման համաձայն` Առողջապահության նախարարությունը Սյունիք, Վայոց ձոր և Գեղարքունիք մարզերի առողջապահական կազմակերպություններում իրականացրել դեղերի անձեռնմխելի պաշարների ապահովման միջոցառումներ: Այժմ նախատեսվում է իրականացնել Տավուշի և Լոռու մարզերի բժշկական կազմակերպությունների դեղերի անձեռնխելի պաշարների ապահովումը: Անհրաժեշտ դեղերի քանակները արդեն իսկ ամփոփված են` համաձայն Հավելվածի: Նախագծով նախատեսվում է առողջապահական կազմակերպություններին դրամաշնորհային կարգով հատկացնել գումար` դեղերի երկամսյա անձեռնմխելի պաշարների ապահովման նպատակով: Հետագայում, առողջապահական կազմակերպությունները պարտավորվելու են իրենց միջոցների հաշվին ամբարել պաշարներում չբավարարող քանակները: Առողջապահության նախարարությունը յուրաքանչյուր ամիս կհավաքագրի պաշարների վերաբերյալ տեղեկատվություն, իսկ արդյունքները կքննարկվեն մարզպետարանների հետ, անհրաժեշտության դեպքում համապատասխան հանձնարարականներ կտրվեն: Կից ներկայացվում է մարզային առողջապահական կազմակերպությունների ցանկը ըստ ֆինանսական գնահատականների: Նախագծով կից ներկայացված են նաև դեղորայքի ցանկերը:  
Հավելված

	NN
	Բժշկական կազմակերպության անվանում
	Գումար (ՀՀ դրամ)

	1
	«Նոյեմբերյանի ԲԿ» ՓԲԸ
	1.693.695,30

	2
	«Իջևանի բժշկական կենտրոն» ՓԲԸ
	5.623.813,56

	3
	«Բերդի բժշկական կենտրոն» ՓԲԸ
	2.466.225,00

	4
	«Ալավերդու ԲԿ» ՓԲԸ
	2.100.307,54

	Ընդամենը 
	11.884.000,00


3. Ակնկալվող արդյունքը․



 Սույն Նախագծի ընդունման արդյունքում առողջապահության նախարարության պետական առողջապահական գործակալության կողմից բժշկական կազմակերպությունների կողմից ներկայացվող հաշվետվությունների  փորձագիտական գնահատման իրականացնումը կունենա նաև կանխարգելիչ ուղղվածություն:  Միաժամանակ, ներգրավվող նեղ մասնագետների գործունեության արդյունքում որակական նոր մակարդակի կբարձրացվի բժշկական կազմակերպությունների կողմից ներկայացված հայցերի մասնագիտական փորձագիտությունը և որի հիման վրա հնարավորություն կստեղծվի հետագայում ներդնել արհեստական ինտելեկտի հիման վրա դեպքերի փորձաքննության իրականացման համակարգ:
4. Իրավական ակտի նախագիծը մշակող պատասխանատու մարմինը.

Նախագիծը մշակվել է Հայաստանի Հանրապետության առողջապահության նախարարության աշխատակիցների կողմից։

5. Պետական բյուջեի եկամուտներում և ծախսերում սպասվելիք փոփոխությունների մասին. 

Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։

6. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշումը:

7. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.

Նախագիծը չի բխում ռազմավարական փաստաթղթերից:

